
К ОПУБЛИКОВАНИЮ
КОМИ РЕСПУБЛИКАЛӦН 

ОЛАНПАС

Коми Республикаын лӧсьӧдӧм ӧтйӧза видзӧдан комиссия уджлӧн
юалӧмъяс серти Коми Республикаса ӧткымын оланпасӧ 

вежсьӧмъяс пыртӧм йылысь

Примитӧма Коми Республикаса
Каналан Сӧветӧн                                               2023 вося сора тӧлысь 27 лунӧ

1 статья. Пыртны “Коми Республикаса ӧтйӧза палата котыртӧм да
сылӧн удж серти юалӧмъяс йылысь” Коми Республикаса Оланпасӧ (Коми
Республикаса  канму  власьт  органъяслӧн  индӧд-тшӧктӧмъяс,  2017,  5  №,
91 ст.; 2018, 7 №, 122 ст.; 2019, 7 №; 87 ст.; 2021, 6 №, 117 ст.) татшӧм
вежсьӧмъяс:

1. 27 статьяса 1 юкӧнӧ “материально-техническӧя могмӧдӧ” кывъяс
бӧрын содтыны “, а сідзжӧ Коми Республикаын лӧсьӧдӧм ӧтйӧза видзӧдан
комиссиялысь уджсӧ тайӧ Оланпаслӧн 281 статья серти могмӧдӧ (водзӧ –
Коми Республикаса ӧтйӧза видзӧдан комиссия)” кывъясӧн.

2. Содтыны татшӧм сюрӧса 281 статья:
“281 статья. Коми Республикаса ӧтйӧза видзӧдан 

комиссиялысь уджсӧ 
Ӧтйӧза палатаӧн могмӧдӧм

“Мырдӧн кутанінъясын мортлысь инӧдъяс могмӧдӧм бӧрся ӧтйӧза
контроль  йылысь  да  мырдӧн  кутанінъясын  йӧзлы  отсалӧм  йылысь”
Федеральнӧй оланпаслӧн 9 статья серти Ӧтйӧза палата бергӧдӧ рӧскодсӧ,
кутшӧмъяс  йитчӧмаӧсь  Коми  Республикаса  ӧтйӧза  видзӧдан  комиссияӧ
пырысьяслысь  уджмогъяссӧ  збыльмӧдӧмкӧд,  да  отсалӧ  Коми
Республикаса  ӧтйӧза  видзӧдан  комиссиялысь  уджсӧ  материально-
техническӧя да юӧр боксянь могмӧдӧмын.”.

3.  Коми  Республикаса  ӧтйӧза  палатаӧ  пырысьлы  рӧскод
компенсируйтан  пӧрадокын  да  мындаясын  сыысь,  мый  сійӧ  Коми
Республикаса  ӧтйӧза  палатаӧ  пырысьлысь  уджмогъяссӧ  збыльмӧдігӧн
видзис ассьыс сьӧмсӧ (Оланпас дорӧ содтӧд):

6 пунктын:

1)  1  пунктулын  “но  суткинас  1500  шайтысь  оз  унджык”  кывъяс
вежны  “но  туй-морт  керкаын  ӧти  жыръя  (ӧти  местаа)  номерын  олан
донысь оз унджык” кывъясӧн;

2) 2 пунктулын “100 шайт” кывъяс вежны “200 шайт” кывъясӧн.

2  статья. Пыртны “Коми  Республикаын  морт  инӧдъяс  торъя
дорйысь  йылысь”  Коми  Республикаса  Оланпаслӧн  16  статьяӧ  (Коми
Республикаса канму власьт органъяслӧн индӧд-тшӧктӧмъяс,  2015, 21 №,
275 ст.; 26 №, 363 ст.; 2016, 9 №, 101 ст.; 12 №, 148 ст.; 2021, 3 №, 48 ст.;
10 №, 181 ст.; 2022, 7 №, 82 ст.; 15 №, 224 ст.) татшӧм вежсьӧм:

4  юкӧнын  “Коми  Республикаын  лӧсьӧдӧм  Ӧтйӧза  видзӧдан
комиссияяс быд во календарнӧй во помасьӧм бӧрын 30 лунысь оз сёрджык
ыстӧны” кывъяс вежны “Коми Республикаын лӧсьӧдӧм ӧтйӧза видзӧдан
комиссия быд во календарнӧй во помасьӧм бӧрын 30 лунысь оз сёрджык
ыстӧ” кывъясӧн.

3  статья. Пыртны “Коми  Республикаын  ӧтйӧза  контроль  нуӧдан
торъя юалӧмъяс йылысь” Коми Республикаса Оланпаслӧн 4 статьяӧ (Коми
Республикаса  канму  власьт  органъяслӧн  индӧд-тшӧктӧмъяс,  2017,  5  №,
90  ст.;  2018,  16  №,  276  ст.;  2019,  5  №,  59  ст.;  11  №,  157  ст.)  татшӧм
вежсьӧмъяс:

1. 5 юкӧнса 1 пункт гижны тадзи:
“1) Коми Республикаын лӧсьӧдӧм ӧтйӧза видзӧдан комиссия;”.
2.  6  юкӧнын  “ӧтйӧза  видзӧдан  комиссияясӧн,  кодъяслысь

уджмогъяссӧ  да  уджалан  пӧрадоксӧ  ладмӧдӧны  “Мырдӧн  кутанінъясын
мортлысь инӧдъяс могмӧдӧм бӧрся ӧтйӧза  контроль йылысь да  мырдӧн
кутанінъясын  йӧзлы  отсалӧм  йылысь”  Федеральнӧй  оланпасӧн”  кывъяс
вежны  “Коми  Республикаын  лӧсьӧдӧм  ӧтйӧза  видзӧдан  комиссияӧн,
кодлысь  уджмогъяссӧ  да  уджалан  пӧрадоксӧ  ладмӧдӧны  “Мырдӧн
кутанінъясын мортлысь инӧдъяс могмӧдӧм бӧрся ӧтйӧза контроль йылысь
да мырдӧн кутанінъясын йӧзлы отсалӧм йылысь” Федеральнӧй оланпасӧн,
а  сылысь  уджсӧ  могмӧдан  торъя  юалӧмъясыс  –  сідзжӧ “Коми
Республикаса  ӧтйӧза  палата  котыртӧм  да  сылӧн  удж  серти  юалӧмъяс
йылысь” Коми Республикаса Оланпасӧн.” кывъясӧн.

4 статья. Тайӧ Оланпасыс вынсялӧ сійӧс официальнӧя йӧзӧдан лун
бӧрын дас лун кольӧм мысти.

Коми Республикаса Юралысь                    В.В. Уйба

Сыктывкар
2023 вося моз тӧлысь 7 лун
72-РЗ №


